
					এই পাতাটির মুদ্রণ সংশোধন করা প্রয়োজন। 
8 & R মানিক রচনাসমগ্ৰ
অপর্ণ জহরকে বলছিল, কাজটা ভালো করলেন না। কবি-লেখকরা প্রেমে পড়বে, একবার ছেড়ে দশবার পড়বে, কিন্তু ভালোবেসে বিয়ে করা তো তাদের উচিত নয় !
কথাটা লুফে নিয়ে মানব হসিমুখে বলে, সে কী কথা ! আপনি যে একেবারে উলটাে গাইছেন ! শুধু কবি-লেখকদেরই বরং দশবার প্রেমে পড়ে দশটা বিয়ে করার স্পেশাল অধিকার থাকা উচিত- প্রত্যেকটা বউকে পুষবার জন্য স্পেশাল পেনশনের ব্যবস্থা থাকা উচিত। প্রেম ছাড়া বিয়ে হয়, কিন্তু বিয়ে ছাড়া প্রেমের মানে হয় ?
সকলে হাসে। অপৰ্ণাও হেসে বলে, বোঝা গেল একেবারে ছেলেমানুষ রয়ে গেছেন। একবার প্ৰেমেও পড়েননি, একবার বিয়ে করার মজাও টের পাননি-আইন করে আপনাকে লিখতে না দেওয়া উচিত ! প্রেম আর বিয়েতে যে, তেল আর জলের মতো খাপ খায না, দুটো একেবারে বিপরীত ক্যাপার, এটুকু না জেনেই কলম ধরেছেন !
প্রৌঢ় লেখক অনিমেষ মন্তব্য করেন, ঠিক কথা ! নইলে ওর লেখা অমনি কড়া হয়-গল্পউপন্যাস দিয়ে বিপ্লবের চেষ্টা চালায় !
চন্দ্রার বান্ধবী সন্ধ্যা বলে, আমরা প্ৰতিবাদ করছি---ঔর লেখায় সত্যিকারের বাস্তব প্রেমের অনেক গন্ধ আছে। আপনাদের ফেনানো প্রেমের গল্পের চেয়ে ওঁর প্ৰেম ঢের বেশি জোরালো। চুপ করে গেলে চলবে না মানুবাবু, অপর্ণাদির কথার জবাব দিতে হবে ! আমরা শুনতে চাই।
মানব হাসিমুখে চারিদিকে তাকিয়ে বলে, উনি তামাশা করে কথাটা বলেছেন। নইলে মনোবিজ্ঞান নিয়ে, যৌনবিজ্ঞান নিয়ে এত লিখেছেন, উনি কি সত্যি জানেন না, তেল আর জলের মতো বিপরীত বলেই প্ৰেম আর বিয়ের মধ্যে, একটা বাদ দিয়ে আরেকটার মানেই হয় না ?
প্রৌঢ় অনিমেষ আমোদে উচ্ছসিত হয়ে বলে, দেখলে তো, ডায়ালেকটিকস ঠিক টেনে এনেছে ! সকলে সশব্দে হেসে ওঠে। আসর যখন এমনিভাবে হাসি-আনন্দে মুখর হয়ে উঠেছে তখন এসে দাঁড়ায় উমাকান্ত। হাসি কথা একেবারে থেমে যায়। পুতুলেব শোচনীয় মরণের বিবরণ প্রায় সকলেরই জানা ছিল না, অনেকের এটাও জানা ছিল যে ভেবে-চিস্তে উমাকাস্তের দিক বিবেচনা করেই তাকে মহেশ আহ্বান জানায়নি।
মহেশ অভ্যর্থনা জানিয়ে বলে, এসো উমাকান্ত, বসো ! উমাকান্ত শাস্তভাবেই বলে, বসা উচিত নয়, তবু বসব। চন্দ্রার বিয়েতে আমি একটা নিমন্ত্রণ 6ीीदा म !
মহেশ অত্যন্ত অস্বস্তির সঙ্গে বলে, কী জানো, আমরা ভাবলাম। এই সেদিন-- মহেশ থেমে যায়। উমাকান্ত বসে এবার একটু হাসে-সত্যই হাসে ! বলে-জানি, আমার মানসিক অবস্থা বিবেচনা করেই আমায় বলেননি। তাই তো যেচে এলাম।
তার মাথার ব্যান্ডেজ তখনও খোলা হয়নি।
মাস ছয়েক কেটেছে চন্দ্রার বিয়ের পর।
চন্দ্ৰা কিছুদিন বাপের বাড়ি থাকতে আসে। জহর নিজেই তাকে পৌঁছে দিয়ে যায়-সকালে। সারাদিন থেকে, মন্দ্রর সঙ্গে মিষ্টি ইয়ার্কির লড়াই চালিয়ে, জামাই-আন্দর ভোগ করে, বিকালে সে বিদায় নেয়।

		 এই পাতা শেষ সম্পাদিত হয়েছে ০৩:২৮টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

